
АННОТАЦИЯ 
Ушбу мақолада кимё фанини ўқитишда Кейс–стади технологиясини қўллаш орқали 

таълим жараёнида кимё саноати билан боғлиқ экологик муаммолар ва уларни ҳал қилиш 
йўллари ҳақида ўқувчи - талабаларнинг янги мавзуни ўзлаштиришлари ҳамда мустақил 
фикрлашлари ҳақида фикр юритилган. 
Калит сўзлар: Кейс – стади технология, экология, ўсимлик, ҳайвонот дунёси, чиқинди, 
минерал ўғит, пестицид, тупроқ. 

РОЛЬ ТЕХНОЛОГИИ KEYS–STADI В РЕШЕНИИ ЭКОЛОГИЧЕСКИХ ПРОБЛЕМ, 

СВЯЗАННЫХ С ХИМИЧЕСКОЙ ПРОМЫШЛЕННОСТЬЮ 
 

АННОТАЦИЯ 
В этой статье было высказано представление об экологических проблемах, связанных 

с химической промышленностью, в образовательном процессе за счет применения технологии 
Cass–stadi в преподавании химии и путях их решения, а tтакже овладения студентами новой 
темой и их самостоятельного мышления. 
Ключевые слова: Технология Keys–stadi, экология, растительный, животный мир, отходы, 
минеральное удобрение, пестицид, почва. 

THE ROLE OF KEYS–STADI TECHNOLOGY IN SOLVING ENVIRONMENTAL 
PROBLEMS ASSOCIATED WITH THE CHEMICAL INDUSTRY 

 
ABSTRACT 

In this article, an idea was made about the environmental problems associated with the 
chemical industry in the educational process through the application of Cass – stadi technology in the 
teaching of chemistry and the ways to solve them, as well as the acquisition of a new topic by the 
students and their independent thinking. 
Keywords: Keys–stadi technology, ecology, plant, animal world, waste, mineral fertilizer, pesticide, 
soil. 

 
Мустақил Ўзбекистонимизда турли соҳалардаги ўзгаришлар жамиятимиз олдига ўсиб 

келаётган авлод билими, маънавияти, илмий дунёқарашини бойитишнинг самарали 
воситаларини излаш заруриятини қўймоқда. Шундан келиб чиқиб, таълим жараёнида ҳам дарс 
самарадорлигини оширишга хизмат қилувчи таълим технологияни қўллашга тўғри келади. 
Шундай усуллардан бири Кейс – стади технологияси бўлиб, бу технология таълим, 
ахборотлар, коммуникация ва бошқарувнинг қўйилган таълим мақсадини амалга ошириш ва 
кейсда баён қилинган амалий муаммоли вазиятни ҳал қилиш жараёнида прогноз қилинадиган 
ўқув натижаларига кафолатли етишишни воситали тарзда таъминлайдиган бир тартибга 
келтирилган оптимал усуллари ва воситалари мажмуидан иборатдир. Қуйида кимё фанини 
ўқитишда Кейс – стади технологиясини қўллаш услубиётини ҳавола этамиз. 

“Кимё саноати билан боғлиқ экологик муаммолар ва уларни ҳал қилиш йўллари ҳақида”. 
 XXI аср бўсағасида инсоният олдида турган энг муҳим муаммолардан бири табиатни 

асраш ва экология муаммолардан бири табиатни асраш ва экология муаммоси бўлиб қоляпти. 
Ўзбекистон Президенти И.А.Каримовнинг “Ўзбекистон XXI аср бўсағасида: хавфсизликка 
таҳдид, барқарорлик шартлари ва тараққиёт кафолатлари” номли асарида шундай дейилган: 
“Экологик муаммо Ер юзининг ҳамма бурчагида ҳам долзарб. Фақат унинг кескинлик 
даражаси дунёнинг турли мамлакатларида ва минтақаларида турличадир”. Марказий Осиёда 
экологик хавфнинг ғоят хатарли ҳудудларидан бири вужудга келганлигини айтиб ўтиш 
жоиздир. Бу хавфнинг моҳияти шундан иборатки, бу ҳолат, аввало, деярли ярим аср 
мобайнида мазкур муаммо борлигини инкор этиш ва тан олмаслик натижасида келиб чиқди.  

Муаммоли вазият 
1. XXI асрга келиб инсониятни ташвишга солувчи глобаль муаммолар юзага келди. Кимё 
заводларидан атроф-муҳитга чиқарилаётган зарарли чиқиндилар муаммоси, қишлоқ 
хўжалигини кимёлаштириш, ҳосилдорликни ошириш мақсадида турли кимёвий ўғитлардан 
фойдаланиш ва унинг зарарли таъсири, кимё комплексларидан чиқариб ташланаётган зарарли 
оқова сувлар атрофдаги ўсимлик ва ҳайвонот дунёси учун хавфлилиги, инсоният учун зарур 
бўлган ичимлик суви муаммосини келтириб чиқармоқда. 

Ўзбекистонда атроф – муҳитга чиқарилаётган зарарли чиқиндилар кўрсатгичлари  
2. Бугунги кунда 1 миллиард тоннадан ортиқ ишлаб чиқариш ва маиший хўжалик 
чиқиндилари йиғилиб қолган. Масалан, фақат Олмалиқ ва Самарқанддаги кимё заводларида 
60 миллион тоннадан ортиқ фосфогипс чиқиндичи тўпланган. Республикамизда ҳар йили 30 
миллион тонна маиший-коммунал чиқиндилар, чорвачилик комплексида 20 миллион тоннага 
яқин чиқиндилар вужудга келади. Улар ер усти сувларини ифлослантирувчи асосий манбалар 
ҳисобланади.  
3. Қишлоқ хўжалигини кимёлаштириш, ҳосилдорликни ошириш мақсадида турли 
кимёвий ўғитларнинг зарарли оқибатларини тасаввур қилмай туриб қўллаш жиддий салбий 
экологик муаммоларни келтириб чиқарди. Ўғитларнинг қўллаш чегараси ва зарарли 

таъсирини англамаслик, йилига 1га ерга 20-25 кг гача, айрим вилоятларда эса 40-45 кг гача 
заҳарли кимёвий моддалар, 400-450 кг гача минерал ўғитлар солинишига олиб келди. Ҳозирда 
республикамизда мавжуд хўжаликлар йилига 1,3-1,4 миллион тонна минерал ўғитлар ва 80-85 
минг тонна пестицид ишлатмоқдалар 
4. Минерал ўғитлар таркибида, масалан, фосфоритда кўп миқдорда фтор, оғир металлар 
мавжуд. Заҳарли кимёвий моддалар ва минерал ўғитлар тахминан 20-25 йил давомида 
назоратсиз ишлатилиб келинди. Аниқланишича, пестицидларнинг фақат 0,1% мақсадли 
ишлатилади, қолганлари сув, тупроқ, ҳавони ифлослантиради, ҳайвонот ва ўсимликлар 
дунёсини беаёв йўқотади, инсон ва ҳайвонлардаги зарарли ирсий ўзгаришларга сабаб бўлади.  
5. Тупроққа солинган минерал ўғитларнинг 30-40 фоизи ўсимликлар маҳсулдорлиги учун 
фойдали бўлиб, қолган қисми тупроқни парчалайди, натижада тупроқнинг ҳосилдорлиги йил 
сайин пасайиб бораверади. Булардан ташқари, минерал ўғитлар, пестицидларни ташиш ва 
сақлашда ҳам жиддий хатоликларга йўл қўйилиши кузатилмоқда. 

Шундай қилиб, кимё дарсларини ўтишда кейс–стади таълим технологиясидан 
фойдаланиш ўқувчи-талабаларнинг янги мавзуни ўзлаштиришлари ҳамда мустақил 
фикрлашига мустаҳкам замин тайёрлайди. 

